
Vuur de elfde kier kant ier 

werrum ‘t  Breuzelblad van de 

Wespelle in de heng hoade. Dit 

is dus ee jubileumnummer. 

Gelukkig lukt ’t oz nog ummer 

um durch de sponsoring van 

veul bedrieve en particuleere ‘t 

Breuzelbledje oet te brenge. 

Vuur hope dat ’t ôch diz joar 

werrum gelukt is uuch heijmit 

ee bietje sjpass en leasplezeer te brenge. 

 

 

 

Vieer zage dank an alle sponsore 

en adverteerders, 

want zonger heun woar diz 

 jubileumnummer 

d’r nit gekoame. 

Prinses, Jeugdprinses, Wespeldrager 2014 

 

 

 

 

 

 

  

         

Prinses Shirley I    Vergulde Wespel 

 Shirley van Workum    Joep Kleinen  

  

  Jeugdprinses Amy I    

                      Amy de Vree 

Van d’r president 

‘t Is mich ee genoege om als president van de Wespelle ee vuurwoad  

te sjrieve. Noa d’r gezamelikke aftrap van ‘t seizoen op 11-11-2014 

mit oz zustervereine oet Ubach over Worms, hoade vier werrum oz 

proclamatie, gont vier aafscheed numme van oz prinses Shirley ’t 

Ierste en zalle vier inne neuje heerser of heerseres uver ‘t 

Wespelleriek oetrope. Is ‘t diz joar wer ing prinses of is d’r inne prins 

opgestange? Die vroag zal noa de proclamatie beantwoord zieë wen 

ich d’r neuje heerser of heerseres han oetgerope. Zoe wie ier gewent 

zit treëne de oad-prinse och wer op dizze oavend, en wie ich gehoeëd 

han hant zich heij wer enkele oad-prinse beij aagesloate. Ich bin d’r 

van uvertuugd dat vuur naderhand same same mit alle anger artieste 

op inne sjunne oavend kanne teruukkiekke. 

 

Wat mich verbaast, is dat d’r ging jong mansluuj mie zint die prins 

wille weade van ozze verrein. Dus beij dizze wil ich inne oproop doeë 

an al oz jong mansluuj in ’t dörp um ins good noa te denke um in de 

toekomst waal ing kier prins te wille weade van de Wespelle, want 

zonger prins of prinses is ‘t natuurlik ging carnaval. 

 

Dit joar zint vier werrum op veul evenemente present. Welke dat zint 

kant ier vinge op oz site www.wespelle.nl. Wat ich uuch ôch nog kan 

vertelle is, dat vier in de weak vuur carnaval op Vetdonnestig de 

Koetsche Grüskes ontvange en aansluitend d’r KAV-middig viere. 

Wat ier och al in uugge agenda kant sjrieve is dat de Wespelle in 

samewirking mit de gemeente Landgraaf en L1-tv mit hoafvaste, dat 

is op zondig 15 meätz 2015, inne optocht in Brokkelze organisere 

vuur alling einzelgänger. Dit wead opgenoame durg L1 en ôch live 

oetgezonde op d’r televiesie. Vier hoade uuch op de huugte heij uver. 

Ich zelf denk dat vier mit z’n alle werrum ee sjun carnavalsseizoen 

tegemoet gunt. 

Als letste wil ich uuch attendere op de prinsereceptie van volgende 

weak. Ich hoop dat vier uuch dan ôch werrum in groeëte 

getale mage ontvange. Namens ozze neuje heerser, oz 

bestuur, oz lede en natuurlik michzelf, wunsch ich uuch 

ee sjun carnavalsseizoen tow. 

 

André Dadziak 

President c.v. de Wespelle 

Prinsekwies   ----   Witste nog… kenste ze nog? 

 

  Prins Hingernaam Joar 

 1    

 2    

 3    

 4    

 5    

 6    

 7    

 8    

 9    

10    

11    

Boettere 

 

Inne Hollender, inne Belsj en inne Duutsjer wirke op de elfde 

verdeeping van ing flat. Ze hant pauze. 

D’r Hollender makt zieng botterhammedoeës oape en zeat: 

“Verdomme, alwerrum pindakieës, wen ich dat mörge werrum drôp 

han spring ich noa onger.” 

 

D’r Duutsj kiekt in zieng doeës en zeat: “Scheisse, alwerrum jam, wen 

ich dat mörge och werrum drôp han dan spring ich hinger dich aa.” 

“Bah,” rupt d’r Belsj, “Ich han wer hagelslaag drôp, ich spring ôch mit 

wen ich dat mörge werrum drôp han.”  

 

D’r niegste daag hat d’r Hollender werrum pindakieës op ’t broed. 

“Hod uuch good, adieë wa,” zeat hea en springt. 

D’r Duutsjer makt zieng doeës oape, ziet dat hea werrum jam drôp hat 

en springt hinger d’r Hollender aa. 

D’r Belsj öpent zie duuske: “Potverdomme toch werrum hagelslaag.” 

Hea wurpt iers zieng botterhamme noa onger en springt dan die anger 

twieë noa. Alledreij zint op slaag doed. 

 

Vief daag later weade ze same begrave. Hun dreij weduwe lope hinger 

de kiste die durch de collegaas gedrage 

weade. 

De Hollendsje vrouw zeat: “Ich snjap d’r 

nieks van. Hea how d’r toch ins get uver 

kenne zage, dan how ich um get angejs 

drôp gedoa.” 

 

De Duutsje vrouw: ”Ich sjnap ’t ôch nit, ’t 

woar toch ing kling meujte gewea um get 

angesj op de botterhamme te doeë.” 

 

De Belsje vrouw: “Ich begriep d’r totaal 

nieks van. Hea sjmieret potverdomme  

giddere mörge zelf zieng botterhamme”. 

Taxi 

 

Zoe wie ier alleneuj wit, kan me, went me get gedronke hat op ee fes 

en dan noa heem mot mit d’r auto, waal ins get probleme kriege  mit 

de autoriteite (de pliesse). 

Vurige weak woar ich op sjtap mit get vrung en han doe waal twintig 

glaze beer, ing flesj apfelkorn, ing hoaf fles jonge klore en ing flesj 

wodka gedronke. Umdat ich woos dat ich waal get teveul gehad how, 

han ich get gedoa wat ich vuurhins nog nooit gedoa how. Ich han mich 

inne taxi noa heem genoame. 

 

Gelukkig mar, want ongerweag koam ich langs ing alcoholcontrol. 

Mar op inne taxi wead ging control gehoade, dea maag durchvare. 

 

Ich koam veilig heem aa, wat ing behuurlike verrassing woar: ich how 

nog nooit zelver inne taxi bestuurd, ich weet nit woa ich dem vandaan 

han geholt en wat ich d’r mit môt doeë, dea auto sjteet nog ummer beij 

mich in de garaasj. 

 

 B. Rie  

***** 

Hoebel en Knoebel ônkroetvreij 
 

Noadat de Wespelle vurig joar besloate howwe um de Wormbruk vreij 

te hoade van ônkroet en d’r wethouder van openbare werke how 

beloaft dat hea de ierste kier geer mit koam helpe, woar ’t dan op 

Vetdonnestig 2014 e zoe wied. Ee groeët aantal eleveroadslede mit 

aahank en vrung trok gewapend mit gesjier noa de bruk. 

 

Ozze Hoebel en Knoebel stonge d’r dea daag erg naat beij, want ’t 

reënet piepestieële. Dat woar evvel egaal die ierste kier woed toch nit 

veul gedoa. Mit enig ceremonieel gebreuzel woeëd ’t ongerhoad van 

de bruk durch d’r gemindevertegenwoordiger uvergedrage an de 

Wespelle. 

 

Mar doamit woar ’t naturlik nit gedoa. Al flot bleek dat de hendjes oet 

de mouwe moete weade gestoke. De natuur loot zich al gauw van 

zieng betste kant zieë tussjse de brukleuninge an hollendsje en duutsje 

zie. 

 

In d’r leup van 2014 hant vier de bruk dan ôch versjillende kiere 

aafgeholpe van dat vervealende ônkroet. 

’t Woed giddeskier gesjrapt, gebrankt en gebusteld en doana ôch nog 

gebloze en gekeert totdat de hollensje en duutstje zie d’r spegelblank 

beijloge.  

 

Hoebel en Knoebel bedankete zich gidder kier vuur ’t wirk dat vier 

donge en vier mochte oz noa ’t wirk ee pilske goa drinke in de 

wietsjaf van gemeensjapshoes D’r Eck. 

Doa woed dan duks nog lang gesproake uver dat sjwoare wirk dat 

vuur werrum ins verricht howwe en meestal gonge vier dan ôch erg 

laat mar waal voldoa op heem aa. 

 

Vier vreuje oz noen al op de komende kiere dat de bruk werrum reen 

gemakt môt weade. 
 

 

 
B. Reuzel 

Op bezuk bij aftrênende prinses Shirley I 

 

In 2014 kroog ozze verein vuur de 

twieëde kier achteree ing prinses. 

Prinses Shirley I woar ee joar lank 

heerseres uver ’t Wespelleriek. In dit 

interview kiekt ze teruuk op heur 

regeringsjoar. 

 

“Howste verwacht dat ze dich zowwe 

vroage um prinses te weade?” 

“Nee, egelik gaar nit want ‘t woar de 

bedoeling dat ich prinses zow weade 

beij d’r voetbalkloep. Op inne daag 

koam ich beij mieng mam en die zaat 

dat inne vuur mich gebeld how. 

Ich vroaget wea dat dan en mam zaat 

d’r André d’r president van de Wespelle. Ich vroaget nog wiezoë en 

daat dat ich urgens get fout how gedoa. 

Achteraaf bleek dat ich hem truuk moes belle en doe kroog ich van 

hem te huure: Witste nog woa vier ’t al ins uver gehad hant in de 

kantien. 

Vier howwe ’t an de tieëk als ins same druver gehad wie ‘t zow zieë 

um prins of prinses te weade. Mieng mam vong zichzelf te oad en ich 

han doe gezaat: ‘Och, ooit zow ich dat ôch waal ins wille weade’. 

Toen koam hea mit de vroag ken ich doa nog ins op truuk kome want 

vuur hant nog ginne. 

Ich han doe gezaat dat geet egelik nit umdat ich prinses in de kantien 

zow weade. Dan hat de kantien pech, zaat hea doe. 

D’r voetbalkloep how domit gee probleem want mieng mam 

organiseert doa de prinseproclamatie. Ze hat ing anger prinses 

gevonge.” 

 

“Haste nog lang motte noadenke vuurdatste joa gezaat has?” 

“Nee, ich han meteen in dat gesprek gezaat dat ich ’t waal wool.  

Dat woar graat noa de Krismes.”  

 

“Wie dat towgezaat woar moeste natuurlik nog van alles gauw goa 

regele?” 

“Inderdaad ich how ing jurk besteld via internet mar die woar d’r 

donnestig vuur de proclamatie nog nit gelieverd woeëde. 

Binne twieë tot dreij wirkdaag zow die gelieverd weade, mar noa 

angerhoaf weak woar ze nog ummer nit doa. 

Dat woed dus ee probleem. Ik bin toen mit mieng mam op 

vriedigoavend noa Valkenburg gegange noa inne bruidswinkel woa ze 

ôch galajurke verkope. 

Op dea oavend han ich mieng jurk gekriege vuur d’r samstig. 

’s Samstigmiddags moete ôch nog de foto’s gemakt weade.” 

 

“Dan howste dus nit veul tied um nerveus te weade?” 

“Nou…, nit van te vure, mar wie ‘t moment doa woar woar ich toch 

waal erg nerveus.” 

 

“Wat vongste van de proclamatie? 

Doa han ich in ’t begin nit veul van mit 

gekriege en naderhand sjteeste mit knikkende 

kneije op ’t podium.” 

 

“Doe has boete d’r zaal motte wade, wie volt 

dat dan?” 

“Du sjtees dan in ’t café en gidderinne kiekt 

dich dan aa, ee paar luuj wete dan al datste ’t 

weads. 

Daag van te vuure spreake luuj dich aa van: ‘witste prinses of witste 

wea ’t wead’. Wenste dan doa in ’t café sjtees, dan haste ’t hats waal 

in de keal zitte. 

 

Wie ich binne koam zoog ich mieng vuurganster ‘t Chantal grienend 

doa stoa. Dan weadste opgeroape en mos noa vure. Dat is ing 

beleavenis. De ierste paar kier biste nog nerveus wenste op de buun 

stjees, maar donoa is dat van dich aaf.” 

 

“Doe begon die regeringsjoar, haste nog bizonger dinger mitgemakt.” 

Wat ich bizonger vong woar de receptie woa zoe veul luuj woare en 

woavanste dich achteraaf pas realiseers dat die vuur dich kome. 

Dat is egelik gans vreeëm.” 

“D’r optocht woar sjun, ’t weer zoot mit, wie woar ’t doa bove op d’r 

prinsessewaan?” 

 “Du bis van te vure bang daste te winnig has um oet te werpe mar 

achteraaf vool dat waal mit. 

Van doa boave makste d’r optocht ôch angesj mit als wenste geweun 

mit lups. Doe veuls dich zelf mieë ee ongerdeel van d’r optocht.” 

 

“Doe begon de carnaval noa d’r optocht geet ‘t los.” 

“In ’t begin kiekste d’r teage op en denks doa kome sjwoor daag, mar 

went die vief daag vuurbeij sind dan denkste woa is de tied geblieve, 

wie schnel is ‘t gegange, ’t koeëd best nog ee paar daag langer doere.” 

 

“Wat vongste van d’r Carnavalsmondig?” 

“Veul groepe, verenigingen en doa woed 

natuurlik och nog get gemoeld uver d’r 

watertoere, van wem dea noen zow zie. 

Dat woar ee leuk thema mar d’r watertoere is 

geweun van oz Rimburg.”  

Ôch woare d’r leuke optredens en inne 

gowwe buuttereedner oet Brabant. Ich denk 

dat dit inne van de sjunste daag is.” 

 

“’s Middags weadste dan ontdoa van dieng ieretekene, donoa hoofste 

nit mie in ornaat te goa.” 

“Ich han d’r mondigmiddg nit zoe ervare als dat dat zoe emotioneel 

zow zieë, dat woar vuur mich op d’r diensdig dan witste dat de 

carnaval is aafgelope. Op diensdig gong vuur mich pas de spanning 

draaf. Vuur d’r mondig zaat gidderinne tege mich: ‘doe gees griene’, 

mar dat geveul how ich nit. Anger joare han ich waal ins gegrieëne 

mar noen how ich ’t zelf nit. Ich how waal nit verwaad dat ich ’s 

diensdigs zoe emotioneel zow zie.” 

 

“Wie kiekste teruuk op ’t seizoen?”  

“Mit ee tevreie geveul, alling…, ‘t geet schnel vuurbeij en ’t zow 

natuurlik sjun gewea zieë wenste van te vure get langer tied hows 

gehad um dich vuur te bereide. 

Wat ich och sjun han gevonge is de verstandhouding ongerling vuural 

mit d’r Elveroad. Doa bin ich prima durch opgevange durch d’r Road 

en ’t bestuur. ’t Is leuk um ins get beater te wete te kome wat onger 

die mutsje zit.”  

“Uver mieng adjudante ‘t Kyra (Kiepic) kan ich ôch alling mar vroeë 

zie. Doa han ich noen gans get good te make, ich zal menig rundje 

vuur hem môtte lope. Het hat gans get gleskes beer gehold en mich 

ôch ummer netjes heem aafgehold. Vuur hant same veul sjpass gehad” 

 

“Woar ’t vermeuend, haste waal ins gedaat woa bin ich a begonne?” 

“Nee, egelik nit, ich bin nog jonk in têgestelling tot sommige 

vuurgangere van mich, ’t woar vuur mich mekkelik vol te hoade. Ich 

vong alles leuk, de kingercarnaval, d’r zondig, d’r mondig, d’r 

canavavalsoavend in de kantien woar leuk, ‘t bezeuk beij Op de 

Bies…!!!” 

 

“Noen is ’t bow vuurbeij vingste dat jammer?” 

Ich han ee voldaan geveul en ich vreuj mich op de kiere dat vier noen 

nog urgens hin motte goa. Of ich in d’r Road van Elf zow wille went 

dat meugelik zow zieë weet ich noen nog nit. Vuur ouwere zal dat 

waal inne hobby zieë, mar ich han nog teveul anger dinger; op sjtap 

goa, heij voetballe, doa noa ’t voetballe, wirke in de kantien, dat vergt 

al genôg energie.” 

 

“Haste nog inne gowwe road vuur dienne opvolger? 

“Sjtank d’r beij stil dat ’t mar ee paar daag sind en 

geneet d’r van. Denk ummer ’t kunt waal good wenste 

op de buun sjtees. En zörg daste op tied ‘t pak of jurk 

has besteld, dan haste zoe winnig meugelik stress. 

 

C. Amembert 

*** 

Zeuk de 8 versjille 

***** ***** ***** 

 

 

Lekker ruke! 

 

Ing owwer vrouw stiegt in de lift van ee sjiek flatgebow. 

Ôch ee jonger vreujke sjtapt in de lift en verspreid inne sterke 

parfumruuëk. 

Ze bekiekt de owwer vrouw mit inne arrogante blik en zeat tege heur: 

“Romance” van Ralph Lauren, 150 euro de flesj.” 

Ing etage hoeger sjtapt nog ing zier sjun jong dame durbeij en 

verspreid ôch inne sterke parfuumruuëk. 

Ze bekiekt die twieë anger vrouwluuj mit inne keule blik en zeat: 

“Nummer 5 van Chanel, 300 euro ’t flesjke.” 

Drei etages hoeger stiegt de owwer vrouw oet de lift. 

Vuur ze oetstiegt bekiekt ze die twieë sjun meadjes, riet inne 

geweldige vots aaf en zeet: 

“Broen bônne van HAK, 99 eurocent d’r pot”…!!! 

In ’t sloafzimmer 

 

Sie: “Kneup mieng bloes ôpe en werp ze op ‘t bed. 

En noen mienne BH. En noen trukste d’r rok oet en ôch d’r tanga.“ 

Hea deed wat sie hem zeat. 

Sie: “Zoeë, dat woar noen de allér-allérletste kier das doe in mieng 

kleier ronk lups…!!!“ 
 

 

 

***** 
 

 

Tankpieng 

 

D’r Sjeng woar beij d’r tandarts gewea. ’s 

Oavends truft hea zienne vrunk d’r Joep. ”Enne, 

wie is ’t gegange beij d’r tandarts?” 

“Nit e zoe good,” is ’t antwoord. 

“Dea hat mich twieë teng motte trekke in plaatsj 

van inne.” 

“Woarum dat?” 

“Hea koeët nit teruukgeave van vieftig euro.”  

Wiskunde… 

 

D’r wiskundelieraar kunt vertwiefeld ’t klaslokaal binne gelope. 

“Dizze klas is ezoe abnormaal sjtom. Egelik zow ich 60 procent môtte 

lotte zakke.” 

Rupt ing sjtim van oet de hingeste reij: “Ha, ha, 60 procent…! 

Mit zoeveul maan zint vuur nit ins…!” 

Medaljes oet Brokkelze 

Zoe mar get oet al die joare 

Proclamatie Prinses Shirley I – 2014 

De prinses hult receptie – 2014 



34 

 
  



35 

 

Inne bômvolle zaal mit en durch de kinger – 2014  

’t Dörp ôp en aaf – 2014

Vergulde Wespel – 2014 

Uver wirke en zoeë… 

 

 Maak nit alle foute zelf, gef dieng collegaas ôch ing kans. 

 Ich hoad van mie wirk, ich kan d’r sjtonde noa kiekke. 

 Mienne baas deet nieks en ich help ‘m. 

 Jaag mich nit op, ich krien per sjtond betaald. 

 Vakantie is vuur luuj die inne hekel an wirke hant. 

 Mot ‘t schnel of good, dan is ‘t bêter datste ‘t zelf dees. 

 Ee diploma git alling aa watste gelierd has, mar nit watste kans. 

 Du has ‘t pas gemakt wenste an dieng oprit ing ege poscode has. 

 Ich ben verziekerd van mie wirk, ginne wil ‘t uuverneme. 

 Ich woar vanmörge laat. Dat geet mich vanmiddag nít gebure! 

 Doe bis nooit onmisbaar, behalve wenste vreij wils han. 

 Wea loensverhoeging kriet umdat hea zoe good gepresteerd hat is 

lange tied ongerbetaald. 

 Hinger giddere succesvolle maan sjteet 

ing sjtomverbaasde schweiermam. 

 An ’t eng van mie salaris han ich ummer 

nog een sjtuk mond uver. 

 Nieëmes is nutteloos. Du kans ummer 

nog dene als slecht vuurbild. 

 Die succes dankste an dieng ierste vrouw. Dieng twieëde vrouw 

dankste an die succes. 

 Carrière make is van zakgeld noa inne zak mit geld. 

 Ich han ging 9 tot 5 mentaliteit, ierder van 10 tot 3. 

 Mienne baas lupt de kentjes d’r van aaf en ich probeer hem beij te 

hoade. 

 Zoelang mienne baas deet alsof ich veul verdeen, don ich graat alsof 

ich hêl wirk. 

 Ich gon mit plezeer noa mie wirk; alling wen ich doa bin wead ’t 

winniger. 

 Inne slechte daag op de golfbaan is nog ummer bêter dan inne 

gowwe daag op kantoer. 

 Pensioen: fase tussje wirk en zerk. 

 Wenste te veul tevreje klante has, bringste te winnig in rekening. 

 “Hallo, du wirks heij?... En doe koes ezoe good liere!”  

*** 

Hung 

 

Twieë hung treffe zich i Brokkelze in de Brukstroat. 

“Hallo, doe bis zieker nuj heij wa, woa 

kunste vandaan?” vruugt d’r inne. 

“Oet Moskou.” 

“Oet Moskou, wie is ’t doa?” 

“Geweldig. Honkshokke van binne mit bont 

bekleid, giddere daag kaviaar en zalm en 

giddere zondig inne sjloek wodka.” 

“Worum biste da voetgegange?” 

“Ich wool ôch waal ins blètsje…!!!” 

 

 



54 

 



55 

 

  



56 

 

 
 

 

 
 

 

 

 

 

 

 

 

 

 

 

 

 

 

www.wespelle.nl 
Ummer ‘t letste nujts  

van de Wespelle 
 

 

 

 

Alles wat geloage is, is nit woar. 

 
 

 

 
 

© 2015 HBe 

 

http://www.wespelle.nl/

